
R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M

Nr. 142, datë 23.12.2022
PËR
“MIRATIMIN E MARRËVESHJES SË MIRËKUPTIMIT NDËRMJET BASHKISË TIRANË DHE QENDRËS SHQIPTARE TË TRASHËGIMISË PËR THEMELIMIN E PËRBASHKËT TË ORGANIZATËS JOFITIMPRURËSE QENDRËS “ TRASHËGIMIA PËR TË GJITHË - GARDA” DHE AKTEVE TË THEMELIMIT TË KËSAJ ORGANIZATE JOFITIMPRURËSE”
Në mbështetje të nenit 3, nenit 8, pika 2, nenit 9, pikat 1, nënpika 1.1, shkronja “b”, nënpika 1.6, shkronja “b”, nenin 28, nenin 34, nenin 54, shkronja “d” dhe nenit 55, pikat 3 dhe 6, të ligjit nr. 139/2015, “Për vetëqeverisjen vendore”, të ndryshuar, ligjit nr. 68/2017 “Për financat e vetëqeverisjes vendore”, ligjit nr. 8788, datë 07.05.2001 “Për organizatat jofitimprurëse”, të ndryshuar, ligjit nr. 9632, datë 30.10.2006, “Për sistemin e taksave vendore”, të ndryshuar si dhe në vijim të memos me nr. prot 44626, datë 16.12.2022, të Drejtorisë së Përgjithshme të Promovimit të Qytetit, me propozim të kryetarit të Bashkisë, Këshilli Bashkiak, 

V E N D O S I:
1. Miratimin e Marrëveshjes së Mirëkuptimit ndërmjet Bashkisë Tiranë dhe Qendrës Shqiptare të Trashëgimisë, për themelimin e përbashkët të organizatës jofitimprurëse Qendra “Trashëgimia për të gjithë - GARDA”.
2. Miratimin e aktit të themelimit dhe statutit të organizatës jofitimprurëse Qendra “Trashëgimia për të gjithë-GARDA”, në formën e Qendrës.
3. Ngarkohet Kryetari i Bashkisë apo personi i autorizuar prej tij për ndjekjen e procedurave dhe për nënshkrimin e akteve të themelimit në emër të Bashkisë Tiranë, për regjistrimin e Qendrës “Trashëgimia për të gjithë - GARDA” pranë Zyrës së Regjistrit të organizatave jofitimprurëse në gjykatën e rrethit gjyqësor Tiranë.
4. Ngarkohet kryetari i bashkisë për caktimin e përfaqësuesve të bashkisë Tiranë në bordin drejtues të qendrës “Trashëgimia për të gjithë-GARDA”.
5. Ngarkohen Kryetari i Bashkisë, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Menaxhimit Financiar, Drejtoria e Përgjithshme e Promovimit të Qytetit dhe Agjencia e Parqeve dhe Rekreacionit për zbatimin e këtij vendimi.
Ky vendim hyn në fuqi sipas përcaktimeve të nenit 55, pika 6, të ligjit nr. 139/2015“Për vetëqeverisjen vendore”, të ndryshuar.
K R Y E T A R
ROMINA KUKO

